
Efni: Umsögn talsmanns neytenda um 322. mál, frv. til laga um breytingu 
á lögum nr. 90/1989 um aðför, lögum nr. 90/19^f um nauðungarsölu og 
lögum nr. 21/1991 um gjaldþrotaskipti (136. Iöggj.þ.)

Heildarmat og tillaga

Að óbreyttu tel ég frumvarp (frv.) þetta til hagsbóta fyrir neytendur eins og 
rökstutt skal í umsögn hér að neðan en vil vinsamlegast gera tvær tillögur um 
viðbætur áður en málinu er ráðið til lykta í allheijamefnd Alþingis.

Legg ég vinsamlegast til að frv. verði samþykkt af Alþingi að teknu tilliti til 
þeirra athugasemda sem fram koma hér á eftir.

Tilefni

Vísað er til fundar í dag með allsherjamefnd Alþingis sem boðað var símleiðis 
til í fyrradag.

Tölur um tilgangsleysi gjaldþrotaskiptaúrskurða

í upphafi vil ég árétta það sem fram kom á fundi mínum með allsherjamefiid 
12. febrúar sl. og í skriflegri umsögn minni í kjölfarið um 275., 278. og 281. 
mál varðandi greiðsluaðlögun eða skuldaaðlögun að samkvæmt 10 ára gamalli 
athugun minni voru 80% gjaldþrotaskiptaúrskurða tilgangslausir; nýjar tölur 
liggja ekki fyrir svo vitað sé. Þá vil ég ítreka það sem fram kemur í ákalli 
talsmanns neytenda og ýmissa samtaka frá 11. febrúar sl. til stjómvalda um 
almennar aðgerðir til lausnar efnahagsvanda heimilanna að litið er á 
framangreind þingmál og þingmál það sem hér er til umsagnar sem fyrstu

skrefin en ekki nægilega lausn á þeim vanda sem neytendur standa frammi fyrir 
vegna yfirstandandi kreppu.

Takmörk við ítrekuðum slitum fyrningar í  kjölfar gjaldþrots

Annars vegar vil ég endurtaka efitirfarandi ábendingu sem fyrst kom fram í 
niðurlagi umsagnar minnar til viðskiptaráðuneytis, dags. 11. október 2006, um 
drög 29. ágúst 2006 að frumvarpi til laga um fymingu kröfuréttinda sem hefur 
verið ítrekuð síðan - m.a. orðrétt í umsögn, dags. 21. nóvember 2007, til 
viðskiptanefndar Alþingis um endanlegt frumvarp um sama efni:

„Loks tel ég rétt að vekja athygli á þeirri skoðun minni að alrnenningur sé ekki meðvitaður 
um að halda megi við kröfu -  endalaust -  með þvi að slíta fymingu hennar með 
fullnustugerðum eins og unnt hefur verið samkvæmt gildandi lögum; sá möguleiki virðist 
heldur rýmkaður með 17.-18. gr. frv.dr. Þá tel ég vafasamt hvort slíkur réttur -  einkum ef  
hann er svo rúmur og takmarkalaus eins og lagt er til í írv.dr. -  sé í samræmi við 
réttarvitund almennings. Tel ég liklegt að skjóta megi stoðum undir þá afstöðu með því að 
kanna hvort slíkur réttur hafí verið nýttur í ríkum mæli undanfama áratugi. Ef svo er ekki 
legg ég til að ráðuneytið íhugi -  t.d. i samráði við Ráðgjafarstofu um fjármál heimilanna -  
að takmarka hvort, við hvaða skilyrði eða hversu oft kröfiihafi getur slitið fymingu kröfu 
og þannig -  fræðilega séð -  haldið henni endalaust í gildi án takmarkana. Tel ég mikilvægt 
að tryggt verði meira samræmi milli réttarvitundar almennings að þessu leyti og laga auk 
þess sem svo víðtækur réttur sem frv.dr. gera ráð fyrir er til þess fallinn að leiða til annað 
hvort víðtæks skuldaklafa almennings um aldur og ævi eða mismununar á milli skuldara.

Af þessu tilefni vil ég ítreka eftirfarandi tillögu mína í síðamefndri umsögn til 
viðskiptanefhdar:

„Ég tel eðlilegt að viðskiptanefnd íhugi að ijárkröfur á hendur neytendum hafí endanlegan 
gildistíma í þeim skilningi að lög um fymingu kröfuréttinda leggi bönd á það við hvaða 
skilyrði eða hversu oft kröfuhafí getur endumýjað kröfu með þvi að slíta fymingu kröfii að 
nýju.“

Sendi ég því afrit af umsögn þessari til viðskiptanefndar Alþingis.

Ekkiþurfi mœtingu til að Ijúka megi aðför með árangurslausu fjárnámi

Hins vegar vil ég gera að minni tillögu sýslumannsins í Borgamesi um að 
lögum um aðför verði breytt þannig að framvegis verði nægilegt til að ljúka 
aðfararmáli með árangurslausu fjámámi að skuldari (gerðarþoli) hafí verið 
löglega boðaður til gerðarinnar og ekki mætt, sbr. opið bréf sýslumanns (bls. 3) 
til dóms- og kirkjumálaráðuneytis, dags. 22. janúar sl., sem hiálagt er í afriti. í 
bréfinu, sem dreifit var á fundi allsherjamefridar í dag með leyfi fulltrúa 
sýslumanns, er ítarlegur og góður rökstuðningur fyrir þeirri tillögu. Með henni

yrði komið í veg fyrir að þær aðstæður skapist að sýslumenn telji sig 
nauðbeygða að boða handtökur skuldara í því skyni að boða þá til 
fjámámsgerða - jafhvel í stórum stíl eins og tilkynnt var af hálfu sýslumannsins 
á Selfossi en fallið frá í janúar sl.

Lengra gildi bráðabirgðaákvœða og aðrar úrbætur

Loks vil ég endurtaka undirtektir mínar við tillögur þær sem firam komu frá 
öðrum umsagnaraðilum á fimdi með allsheijamefhdar í dag um annað en þá 
hugmynd að takmarka persónulega ábyrgð við verðmæti veðandlags. Voru þar 
m.a. gerðar og rökstuddar tillögur um lengri gildistíma ákvæða til bráðabirgða 
(3. og 6. gr.) og meira jafnræði neytenda vegna skilmála (3. gr.) og skilyrða 
sem fram koma 1 frumvarpinu (4. og 6. gr.).

Virðingarfyllst,

Afrit:
Viðskiptanefhd Alþingis; b.t. Álfheiðar Ingadóttur formanns.

